
shishirasamayAsavaH

ಶಿಶಿರಸಮಯಾಸವಃ

ಶಾಂತಿರೇವ ಜನನೀ ಜಯಲಕ್ಷ್ಮ್ಯಾಃ ಶೀತಲಂ ವಿಜಯತೇ ಭುವಿ ಶೀಲಂ .

ಏತಿ ಸೂಚಯಿತುಮೇತದಯಂ ದ್ರಾಗ್ ಊಷ್ಮಕಂ ನಿಯಮಯಞ್ ಶಿಶಿರರ್ತುಃ
.. 1..

ಯುಕ್ತಮೇವ ತು ತಪಸ್ತಪಸ್ಯಯೋಃ ಸಂಚಕಾಸ್ತಿ ಮಧುಮಾಧವಂ ಫಲಂ .

ಉತ್ತರೋತ್ತರವರಂ ಸಮಾಗಮಂ ಕೋಽಭಿನಂದತು ನರೋ ನ ರೋಚನಃ ? .. 2..
ಸ್ವಾಗತಂ ತನುಮಹೇ ಶಿಶಿರಸ್ಯ ಯಸ್ಯ ಸೋಽಸ್ತಿ ಮಧುರಃ ಪರಿಣಾಮಃ .
ಕಿಂ ಸ ಏತಿ ಸುಭಗಃ ?ಸಹಸಾಯಃ ಪರ್ಯವಸ್ಯತಿ ತಥಾತಿದುರಂತಃ .. 3..
ಸಾಧುಶಾಂತಪ್ರಕೃತಿಃ ಕಮನೀಯಃ ಸರ್ವಶರ್ಮಸದನೋ ರಮಣೀಯಃ .
ಅದ್ವಿತೀಯಸುಷಮೋ ಭುವಿ ಭರ್ತುಃ ಶೋಭನೋ ವಿಜಯತೇ ಶಿಶಿರರ್ತುಃ .. 4..
ಯದ್ಯಪೀಹ ಕುಸುಮಾನಿ ನ ತಾನಿ ಸಂತಿ ಸಂತಿ ಕುಸುಮಾನಿ ನತಾನಿ .

ವರ್ಧತೇ ತದಪಿ ಕಾಲಮಹಿಮ್ನಾ ಹಂತ !ಹಂತ ! ಕುಸುಮಾಶುಗ ಏಷಃ .. 5..
ಪದ್ಮಿನೀಷು ಸುಮನಃಸ್ವಿರಾಸು ಸ್ಮಾಭಿಯಾತಿ ಮಧುಪೋಽಲಘು ಧೂರ್ತಃ .
ಯೋ ಹಿ ಸೋಽಯಮಧುನಾ ಮಧುನಾಶಾದ್ ದೀನದೀನ ಇವ ಗಚ್ಛತಿ ಭೃಂಗೀಂ ..

6..

ಇಕ್ಷುಮಿಷ್ಟರಸಮಾಪ್ಯ ಸಮಾನಂ ಚಂಚಲಾಲಿರಸಮಾಪ್ಯ ಸ ಮಾನಂ .

ಗಂತುಮನ್ಯಫಲಿನಂ ನ ಸಮರ್ಥಃ ಕೋ ನು ವಾಽವರಮಯೇದ್ ವರಂ ತ್ಯಜನ್ ?

.. 7..

ನಮ್ರಕಮ್ರವದನೋತ್ಕಲಿಕಾತೋ ಚಂದ್ರಿಕಾಚ್ಛವಸನೇನ ವೃತಾಂಗೀ .

ಸಾಭಿಸರ್ತುಮಯತೇ ರಜನೀಯಂ ಮಂದಮಿಂದುದಯಿತಂ ದಯಿತೇವ .. 8..

ಕಾಮುಕೋಽರ್ದ್ಧನಿಶಿ ಕಾಮಯಮಾನಃ ಕಾಮಿನೀಂ ಕಲತಿ ಕಾಮಯಮಾನಃ .
ಚಿತ್ರಮತ್ರ ಪ್ರಮದಾಸಮುದಾಯಃ ಪ್ರೇಯಸೇಯದಯತೇ ಸಮುದಾಯ .. 6..

ಕಾಮನಾತ ಋತುಷು ಕ್ವ ನು ಕಾಂತಂ ಕಾ ಮನಾಗಪಿ ಭಜೇತ ಸಮಾನಾ ?

ಹಂತ ! ಕಿಂತು ಕಮನಾರತಮೇಷಾಯಾಚತೇ ನ ಕಮನಾ ರತವೇಷಾ ? .. 10..

ತೂಲಿಕಾ ನ,ನಹಿ ಕಂಬಲಕಂ ವಾ,ಧಾತವೋಽಲಮಥ ನೋ ನ,ಹಸಂತೀ .

ಶೀತಮೇಷು ದಿವಸೇಷು ವಿಲೋಪ್ತುಂ ಸಾ ಯಥಾಸ್ತಿ ನವಯೌವನರಮ್ಯಾ .. 11..
ಲಾಲನೀಯಲಲನಾಲಲನೀಯೇ ರತ್ನಭೇವ ತರಲಾ ಫಲಿತಾಂಗೇ ..

ಶಿಶಿರಸಮಯಾಸವಃ

ಸತ್ತುಷಾರಕದಲೀದಲಲೋಲಾ ಚಂದ್ರಿಕಾ ನಿಶಿ ಚಕಾಸ್ತಿ ನಿತಾಂತಂ .. 12..

ಸೌಮ್ಯಯಾ ಸುಷಮಯಾಽಸಮಯಾ ತತ್ ಸಂಪತದ್ ಹಿಮಮಥಾನಿಲಲೋಲಂ
.

ಭಾಗ್ಯಭಾಜ ಇಹ ತೇ ಕೃತಕೃತ್ಯಾಃ ಸತ್ಕಲತ್ರಮಿವ ಸಂಕಲಯಂತೇ .. 13..

ಕಂಪಮಾನವಸನೋಽಧಿಕತಾಂತಃ ಕ್ವಾಪ್ಯಸೌ ಪಿಪತಿಷುಶ್ಚಲಪಾದಃ .
ಶೀತಪೀತವದನಶ್ಚ ಶಯಾಲುರ್ದ್ವಾರಪಾಲ ಇವ ಘೂರ್ಣತಿ ಚಂದ್ರಃ .. 14..
ಉನ್ನತೋ ನವಧನಃ ಸ ಹಿಮಾನೀಮಂಡಿತೋ ರವಿಕರೈರಧಿಸಂಧ್ಯಂ .

ಕೌತುಕಂ ಕೃತಿಷು ಕಿಂಚನ ಕರ್ತುಂ ಕಿನ್ನು ಪಾರಯತಿ ನೋ ಹಿಮಶೈಲಃ ? .. 16..
ಇತಿ ಶಿಶಿರಸಮಯಾಸವಃ ಸಂಪೂರ್ಣಃ .

